
ТУРКИСТОН ГЕНЕРАЛ-ГУБЕРНАТОРЛИГИ АРХИВ 

ИДОРАЛАРИ ТАРИХИ

Ўрта Осиёда махсус алоҳида архивларни ва архив ташкилотларини ташкил қилиш ғояси фақат ХIХ аср охирларида шакллана бошлади. Бу Россия империясининг ўз мустамлакаларида амалга оширётган маъмурий ислоҳотлар билан боғлиқ эди.

Маълумки, Россия империяси Ўрта Осиёда ўз ҳукумронлигини ўрнатгач, 1867 йил Тошкент шаҳрини Туркистон генерал-губернаторлигининг маъмурий- сиёсий маркази сифатида белгилаб олинди. Шу воқеа билан бир хил вақтда Тошкентда бир қатор давлат ва ҳарбий муассасалар тузилиб, уларда ўлка тарихини ўрганишга оид муҳим иш юритишга доир ҳужжатлар ҳам тўпланиб йиғилиб борди.

Бунинг натижасида эса ҳужжатлар тўпланиб, идоравий сақлашни ташкиллаштиришга ёки идоравий архивлар ташкил қилишга эҳтиёж сезилди. Ўша даврда Туркистон ўлкаси маъмурияти томонидан архив ташкил қилиш ишлари умуман олиб борилмаган деган хулосага келадиган бўлсак, бу унчалик тўғри эмас. Лекин Россия империяси Туркистонда хукумронлигини ўрнатилиши биланоқ ўлкада архив тузишни режалаштирган.

1867 йили қабул қилинган “Туркистон ўлкасини бошқариш тўғрисидаги низом”га мувофиқ ҳарбий ва халқ бошқарувига оид барча ҳужжатлар – Туркистон генерал губернаторлиги маҳкамасига топширилиши шарт эди.

Архивлар тузиш эҳтиёжидан келиб чиққан холда 1873 йилнинг октябрида генерал губернатор Фон Кауфман Туркистон генерал-губернаторлик девонхонаси бошлиғига ўлкада архив ишини ўрганиб, “Тошкентда Марказий архивни ташкил қилиш лойиҳаси”ни ишлаб чиқиши тўғрисидаги буйруқ беради. Буйруқ асосида эса Тошкентда ўлка бош Бошқарма ҳузурида Марказий архив ташкил қилиниб бунга қўшимча сифатида эса Тошкент оммавий кутубхонасини ҳам архивга қўшиш режада кўзда тутилган. Марказий архив структурасига тўхталадиган бўлсак.

Марказий архив структураси 4 та бўлимдан иборат бўлиб: 

1. Туркистон генерал–губернатори девонхонаси йиғмажилдларини сақлаш учун мўлжалланган эди.

2. Вилоят бошқармаси, шаҳар бошқармаси, уезд судлари ҳамда Тошкент ярмарка қўмитаси ҳужжатларни тўплаш назарда тутилган.

3. Туркистон ҳарбий округи штаби, ҳарбий округ кенгаши ва бошқа ҳарбий округ бўлимлари ҳужжатларини тўплаш режалаштирилган.

4. Сирдарё вилояти штаби, ўқчи биригада бошқаруви, госпиталлар ва бошқа давлат аҳамятига молик ҳужжатлар тўпланиши шарт эди [1, б. 1-2].   

Юқорида санаб ўтилган лойиҳада бир томонлама хусусиятга эга бўлиб, мазмун моҳиятига кўра, фақат алоҳида империя идораларининг ҳужжатларини тўплашга қаратилган эди, холос.

Архивда сақланаётган охирги йиллардаги йиғмажилдлар ҳаттоки маълумотнома хусусиятини йўқотиб, маълум вақт ўтгач эса маълумотлар ҳам ўз кучини йўқотиб, нафақат ўлкани тадқиқ этаётган тадқиқотчилар, балки девонхона учун ҳам кераксиз ҳужжатларга айланиб, йўқотишга ажратилиши мумкин.

Вилоят маҳкамаларига тегишли ҳужжатлар тўғрисида ҳам юқоридагиларни таъкидлаб, уларда сақланаётган ҳужжатларнинг ярим қисми ўлка бошлиғининг кўрсатмасига биноан Марказий архивга топшириши мумкин эди.

Қолган барча ҳужжатлар бошқармалар архивида сақланиб, беш-олти йилдан кейин йўқотилиши мумкин [2, б. 11]. Генерал-лейтенент Н.Н.Головачев томонидан ўз қўл остидаги идоралар маълумотига таяниб, Марказий архивга сақлаш учун топширган йиғмажилдлар сони тўғрисида қуйидаги статистик маълумотларни келтириб ўтсак:

1. Тошкент ярмарка қўмитасидан 500 йиғмажилд;

2. Тошкент шаҳар бошқармаси, судялар ва Қурама уезд бўйича 7600 йиғмажилд;

3. Сирдарё вилоят бошқармаси бўйича 8000 йиғмажилд;

4. Шаҳар ва жандарма қўмитасидан 500 йиғмажилд;

Сирдарё вилояти ма`мурий бошқармасидан жами 31200 йиғмажилд сақлаш учун топшириш режалаштирилган. Режа бўйича ҳар йили архивга 5000 тадан йиғмажилд топшириш мўлжалланган [2, б. 10]. 

Архив материалларига назар солсак, 1870 йилдан вилоят ва уезд бошқармалари қошида махсус архив идоралари ташкил қилинган. Лекин, Туркистонда кўплаб маъмурий ва бошқа турдаги йирик ташкилотларнинг архивларига эътибор берилмаган ҳамда ночор аҳволда қолаверган. Бунга мисол қилиб оладиган бўлсак, 1907 йили Сирдарё вилояти бошқармасининг архив биноси яроқсиз деб топилиб, уни бошқа бинога ёки бошқа жойга кўчирилиши кераклиги таъкидланган. Юқоридагиларни далили сифатида Сирдарёни мисол қилиб кўрсатишимиз мумкин. Бундай ҳолатларни ўлкани жуда кўп жойларида кузатишимиз мумкин. 

Шундай қилиб, Ўрта Осиёда алоҳида ва маҳсус идоравий архивлар ХIХ асрнинг охирларида шакллана бошлаган. Бу омил Россия империяси томонидан ўлкани мустамлакасига айлантириш натижасида амалга оширилган ўлкадаги маъмурий ислоҳотлар билан боғлиқдир. Узоқни кўзланган мақсадлар ва Туркистон ўлкаси тарихига қизиқишни ортиб бориши империя маъмуриятини ўлкадаги идораларда ҳужжатлар сақловини таъминлайдиган архив ташкилотларини тузиш бўйича давомли ва мақсадли ишлар амалга оширилмаган.

Адабиётлар: 
1. ЎзРМДА, И -17-жамғарма, 1-рўйхат, 348 йиғмажилд.

2. ЎзРМДА, И -1-жамғарма, 16-рўйхат, 689 йиғмажилд.

